
				இப்பக்கம் மெய்ப்பு பார்க்கப்படவில்லை
நெ. து. சுந்தரவடிவேலு 119

இப்படி எல்லாச் சாதி ஏழைகளுக்கும் கல்லூரியில் இடம் கொடுத்தவர், திரு. இராமசாமி கவுண்டர்.

இடம் கிடைக்காமல் ஏமாறிய பெரிய மனிதர்கள் பார்ப்பனரல்லாதவரே - அவரைப் பார்ப்பனப் பகைவர் என்று வீண்பழி சுமத்தினர்.

கர்மவீரன் பேச்சுகளுக்கு அஞ்சுவது இல்லை; புகழ்ச்சிகளுக்கு மயங்குவது இல்லை. கல்லூரி முதல்வர் இராமசாமி கர்மவீரராகவே செயல்பட்ட தீரர்.

தாம் பதவி வகித்த இருபத்துமூன்று ஆண்டு காலமும் தமக்கென வாழாப் பிறர்க்குரியாளராக வாழ்ந்தார்.

வடமொழியிலும் வல்லுநர்

திரு. இராமசாமி கவுண்டர், கணக்கில் புலியாக விளங்கியது பொன்றே, தமிழில் கடலாகவும், வடமொழியில் புலவராகவும் இசையில் வல்லுநராகவும் விளங்கினார்; வகுப்பில் பாடம் கற்பிப்பதில் திறமை மிக்கவராக இயங்கினார்.

மக்களோடு பழகுவதில், பெரியார் ஈ.வெ.ரா.வோடு போட்டி போடக் கூடியவராக வாழ்ந்தார்.

கருணைமிக்க கனகம்மையார்

திரு. இராமசாமி கவுண்டரின் விருந்தோம்பல் சிறப்பானது. அதற்கேற்ற, கனகம்மையார் என்ற இல்லத்தரசியாரைப் பெற்றிருந்தார். இது அவர் பெற்ற பெரும்பேறு.

அம்மையார், தமிழ்ப் பற்றும் தமிழ் மக்கள்பால் பரிவும் சிறப்பாகச் _முதாயத்தில் கீழ் மட்டத்தில் கிடப்போர்பால் கருணையும் உடையவர்கள்.

இருவருமே சமயப் பற்றாளராயினும் முற்போக்குச் சிந்தனை யாளர்கள்; பெரியார் காண விழைந்த சமத்துவ சமுதாயத்திற்கு ஆதரவாக நின்றவர்கள்.

அம்மையார், கலந்து கொண்டு உரை ஆற்றிய, சுயமரியாதை இயக்க மாநாடுகள், கூட்டங்கள் சில உண்டு.

தந்தை பெரியாருக்கு இக் குடும்பத்தின்மேல் மதிப்பும் பற்றும் _கம்.

